
முப்பொருள் பாகுபாடு 23
கணக்கிடப்பட்ட காலத்தையே அறிவியல் மேதை ஐன்ஸ்டைன் ஒப்பு நோக்கிக் (Relative) கொள்ளப்பட்டதேயன்றிச் சரியான (Absolute) அளவு அல்ல என்று கூறுவர். மேற்கண்ட திருக் குறளுக்கு உரைகண்ட பரிமேலழகரும் இதனை ஓரளவு உணர்ந்து, காலம் என்னும் அருவப்பொருள் உலகியல் நடத்தற்பொருட்டு ஆதித்தன் முதலிய அளவைகளால் கூறுபட்டதாக வழங்கப்படுவ தல்லது தானாகக் கூறுபடாமையின் நாள் என ஒன்றுபோல் என்றும்’ என்று கூறியுள்ளார் என்பதை ஈண்டு காம் அறிதல் வேண்டும்.
காலத்தைப்பற்றி ஐன்ஸ்டைன் கருதுவது ஐன்ஸ்டைன் காலத்தைப்பற்றிக் கூறும் கருத்து இவ்விடத்தில் சிந்திக்கற்பாலது. கடிகாரம் அல்லது நாள் காட்டியை வைத்துக்கொண்டு காம் அநுபவத்தால் காலத்தைப்பற்றிக் கருதுகின்றோம் : கணக்கிடு கின்றோம். இந்தச் சாதனங்களைக்கொண்டு கணக்கிடப்பெறும் கால அளவுகள் எல்லா அண்டங்களுக்கும் உரியவை என்று கூறுதல் தவறு. ஏனெனில், ஞாயிற்றை நடுவாகக் கொண்டு அண்டங்களின் இயக்கத்தைக் கருதும் (Solar system) திட்டத்தைக்கொண்டு கணக்கிடப்பெற்ற அளவைகள் அவை. நாம் ஒரு மணி என்று கணக்கிடும் கால அளவு பூமி தன்னைத்தானே வான வெளியில் 15 பாகை (டிகிரி) சுற்றி நிகழ்ந்த துராமே. ஆண்டு என்பது பூமி கதிரவனை ஒரு முறை சுற்றிச் செனற துரமே. புதன் கோளில் வசிக்கும் ஒருவர் காலத்தைக் குறித்துக் கட்டாயம் வேறு விதமான கருத்துகளைக் (Notions) கொண்டிருத்தல் வேண்டும். ஏனெனில்: அது கதிரவனைச் சுற்ற நாம் கொண்டுள்ள காள்களில் 88 காள்கள் ஆகின்றன ; அதே காலத்தில் அது தன்னைத்தானே கிட்டத்தட்ட ஒரு முறை சுற்றிக்கொள்கின்றது. எனவே, புதன் கோளிலிருப் பவருக்கு நாளும் ஆண்டும் ஒரே கால அளவுதான் : இம்மாதிரி வானத்தில் தொங்கும் எல்லா அண்டங்களிலும் காம் கொண்டுள்ள காலத்தைப்பற்றிய கருத்துகள் பொருளற்றுப்போகின்றன. "ரிலேட்டிவிட்டி" என்ற ஐன்ஸ்டைனின் கொள்கைப்படி ஒரு காலத் திட்டத்தில் சம்பந்தப்படாத அறுதியிட்ட காலம் என்பது ஒன்று இல்லை : ஒரு காலத்திட்டத்தில் சம்பந்தப்படாத ஒரே காலம்’ (Simultaneity) grough, “@USurgpg.” (“Now”) are rugb பொருளற்ற சொற்கள் இவற்றை ஒரு சான்றால் விளக்குவோம்.
பொருளற்ற இப்போது சென்னையிலிருக்கும் ஒருவர் கியூயார்க்கிலுள்ள நண்பர் ஒருவருடன் காலை 9 மணிக்கு ஒரு

		 இப்பக்கம் கடைசியாக 9 ஆகத்து 2018, 23:54 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

